ҚХА Кеңесінің кеңейтілген отырысы
2019 жылғы 29 қарашаНұр-Сұлтан қ.
Қазақстан халқы Ассамблеясының Мәжілістегі депутаттық тобының мүшелері Бейбітшілік және келісім сарайында өткен Қазақстан халқы Ассамблеясы Кеңесінің кеңейтілген отырысына қатысты.
Қазақстан халқы Ассамблеясының баспасөз қызметі хабарлауынша,Қазақстан халқы АссамблеясыКеңесінің отырысында Қазақстанның Тұңғыш Президенті – ЕлбасыН. Ә. Назарбаевтың Қазақстан халқы Ассамблеясының XXVII сессиясында берген тапсырмаларының іске асырылу барысы, Ассамблеяның этномәдени бірлестіктерін қоғамдық аккредиттеу қорытындылары, Алматы облысы ҚХА-ның «Рухани жаңғыру» бағдарламасын іске асырудағы жұмыс тәжірибесі жөніндегі мәселелер сарапқа салынды. 
ҚР Мемлекеттік хатшысы Қ. Көшербаев өз сөзінде Ассамблеяның мемлекет ісіндегі рөлі мен маңыздылығы, жүктелген міндет үдесінен шығуы туралы тоқталып өтті. ҚР Ақпарат және қоғамдық даму министрі Д.Абаев медиация институтының қоғамдық қолданысқа енуі, қоғамдық кеңес институттарын жетілдіру, Ассамблеяның 25 жылдығына дайындық мәселелері жөнінде баяндады. Сыртқы істер вице-министрі Ш.НұрышевАссамблеяның Кәсіпкерлер қауымдастығы бойынша шетелдік инвесторлармен экономикалық ынтымақтастықты кеңейту, Ассамблеяның шетелдік достар клубын құру, Ассамблея кәсіпкерлерін шетелдермен екіжақты іскерлік кеңестерге қосу, сондай-ақ, Ассамблеяның депутаттық корпусын өзге елдермен парламентаралық байланысқа қатыстыру мәселелері жөнінде айтып өтті. 
Алматы облысы ҚХА-ның «Рухани жаңғыру» бағдарламасын іске асыру бағытында атқарған жұмысы туралы Алматы облысының әкімі А.Баталовтың ақпараты тыңдалды. ҚХА Төрағасының орынбасары – Хатшылық меңгерушісі Ж.Түймебаев Алматы облысының Қазақстан халқы Ассамблеясының жұмыс тәжірибесін өзге аймақтарға тарату керектігі жөнінде ұсыныс білдірді. Ассамблеяның этномәдени бірлестіктерін қоғамдық аккредиттеу мәселесі туралы ҚР Парламенті Мәжілісінің депутаты, Қазақстан халқы Ассамблеясының Мәжілістегі депутаттық тобының жетекшісі, қоғамдық аккредиттеу жөніндегі комиссияның төрағасы С.Абдрахманов, «Қазақстандық «Возрождение» неміс бірлестігі» Қоғамдық қорын басқару кеңесінің төрағасы А.Рау өз ойларын ортаға салды. 

